
〈用莖葉。都使即令人氣咽。及小便不禁。尚從善本草元命苞瞿麥爲臣。味苦辛寒。主關格癃結。治小便不通。逐膀胱。養腎氣。利小腸通心經。决癰腫。〉

〈明目去翳。下閉血。墮子破胎。止霍亂。長毛髮。使牡丹惡螵蛸。生太山川谷今處處有之。花如映山紅。葉尖而青。根如細蔓菁。色紫而黑。中夏開花。立〉

〈秋結作穗似麥。故以名之。胡仕可本草歌括瞿麥主通關格病。小便癃結可宣行。决癰明目能除翳。墮子催生利月經。毗陵志瞿麥。一名雀麥。亦名〉

〈燕麥。莖生細葉。花紅紫赤色。劉禹錫所謂兔葵燕麥者。〉雀麥〈本草神農本經。名醫别録。雀麥。味甘平無毒。主女人産不出。煑汁飲〉

〈之。一名蘥。一名燕麥。生故墟野林下。葉似麥。今注苗似小麥而弱。實似穬麥而細。生嶺南。在處亦有之。外臺祕要治齒𧏾并蟲。積年不差從少至〉

〈老方。雀麥。一名牡栳草。俗名牛星草。一味苦。瓠葉三十枚浄洗。取草剪長二寸。廣一寸。厚五分。以匏葉作五裹子。以三年酢漬之。至日中以兩裹火中炮〉

〈令熱内口中齒外邉熨之冷更易取銅器貯水。水中觧裹洗之。即有蟲長三分。老者黄色。少者白色。多即三二十枚。少即一二枚。此一方甚妙〉

〈子母秘録。妊娠胎死腹中。若胞衣不下上搶心雀麥一把。水五升。煑二升汁服㓂宗奭衍義曰。雀麥今謂之燕麥。其苗與麥同。但穗細長而〉

〈踈。唐劉夢得所謂兎葵燕麥動摇春風者也。紹興本草雀麥。産田野。處處有之。主治性味。具載本經。雖古方治胎胞不出。及齒𧏾等疾。然近世亦稀〉

〈用之。當從味甘平無毒為正。〉燕麥〈張華慱物志食燕麥。今人骨節㫁解。翻譯名義梵語迦師後堂云。唐言錯麥。慈和云。北人呼為〉

〈燕麥。南人呼為雀麥。南泉抄以錯麥為大麥。十誦指迦師為小麥。飯事鈔錯麥。與迦師一物也。〉青䴹麥〈王禎榖譜世又有謂〉

〈青稞麥。不過名與大小麥頗異爾。種畒用子八升。與大麥同時熟。好收畒得三四石每石得麥八斗。堪作餠餌。磨盡無麩。但打時稍難。惟快日用。碌〉

〈碡碾過。亦助二麥不足之用也。〉𥣬麥〈蘇州府志𥣬麥有赤白二種〉穭麥〈唐書代宗紀。永㤗元年四月。盩厔生穭〉

{{雙行註文|麥。旋麥〈廣志旋麥二月種。八月熟。出西方。〉𥟶麥〈廣志𥟶麥似大麥。出凉州。〉舜麥〈續夷堅志河東縣舜〉

〈寨出麥顆如常而無縫。色稍白。每斗得麥十三斤。此地二頃餘。數家主之。喻如今𡻕東家舜麥成。來𡻕西家舜麥成。熟無定所。終不出二頃之外。〉


舜歌麥〈蘇州府志有舜歌麥者别種。〉紫秆麥〈蘇州府志有紫秆麥者别種。〉火燒

